
VS

L-Avukat tal-Istat; u
Carmel Galea (K.1.0878949M), ghal kull interess li jista’ jkollu

II-Qorti:
Rat ir-rikors ta’ Aldo Fiorini u ohrajn (ir-rikorrenti) pprezentat fl-1 ta’ Lulju

2022 li permezz tieghu ppremettew u talbu is-segwenti:-

1.  “Ir-rikorrenti huma s-sidien tal-proprjeta ossia I-fond 9, Triq Gioacchino
Navarro, Msida.

2. L-inkwilin ilu jokkupa il-fond surriferit ghal Zmien twil taht titolu ta’ kera
stabbilit u mizmum taht id-disposizzjonijiet tal-Kapitolu 69,
senjatament l-artikolu 3, flimkien mad-disposizzjonijiet tal-Att X tal-
2009, senjatament |-artikolu 1531C tal-Kapitolu 16 tal-Ligijiet ta’ Malta.

Illi ghalhekk I-intimat baqga’ jgawdi kirja sfurzata fuq is-sid u jhallas
kera baxxa, illi hija dik il-kera massima li jipprospetta I-artikolu
1531C tal-Kapitolu 16 tal-Ligijiet ta’ Malta, minghajr ma nzamm il-
proporzjon bejn id-drittijiet tas-sid u dawk tal-inkwilin. Ma hemm |-
ebda dubiju illi din hija kera baxxa, spec¢jalment ikkunsidrat dak li |-
proprjeta kapaci iggib fis-sug miftuh.

[lli huwa stat ta’ fatt illi d-disposizzjonijiet tal-Kapitolu 69 tal-Ligijiet
ta’ Malta, tal-angas gabel dahal fis-sehh |-Att XXIV tal-2021, ta d-
dritt lill-intimat li jibga’ jghix fil-fond suriferit minkejja li skada t-
terminu lokatizju, b’kera irrizorja li ma tirriflettix is-suq u langas
zzomm bilan¢ bejn id-drittijiet tas-sid u dawk tal-inkwilin, bl-uniku
awment permessibli jkun dak skond ir-rata ta’ inflazzjoni Kkif
determinata mill-Awtoritajiet Governattivi. Dan irrizulta ghal
relazzjoni sforzata ta’ sid u inkwilin ghall-perjodu indefinit.

Illi b’dan il-mod, ir-rikorrenti gew mcéahhda mit-tgawdija tal-
proprijeta’ taghhom, minghajr ma gew moghtija kumpens xieraq
ghat-tehid tal-pussess tal-istess fond. Ghaldagstant gew privata
mill-proprjeta’ taghhom bi ksur tal-Ewwel Artikolu tal-Ewwel
Protokol tal-Konvenzjoni Ewropeja dwar id-Drittijiet tal-Bniedem.

lI-livell baxx ta’ kera, l-istat tal-incertezza tal-possibilita tat-
tehid lura ta’ propjeta, in-nuqgas ta’ salvagwardja procedurali,
iz-zieda fil-livell tal-ghejxien f’Malta f’"dawk |-ahhar dec¢imi u |-
interferenza sproporzjonata bejn id-drittijiet tas-sid u dawk tal-
inkwilini ikkreaw piz ec¢éessiv fuq ir-rikorrenti.

Ghalhekk fil-fehma umili tar-rikorrenti, d-drittijiet taghhom gew
miksura ai termini tal-Ewwel Artikolu ta' |-Ewwel Protocol tal-
Konvenzjoni Ewropeja u konsegwentement ghandhom dritt jircievu
kumpens stante illi huma gew privati, minghajr ma nghataw
kumpens gust ghat-tgawdija tal-proprjeta’ taghhom.

Ghaldaqgstant ir-rikorrenti jitolbu bir-rispett lil din I-Onorabbli Qorti
prevja kwalsiasi dikjarazzjoni necessarja u opportuna u ghar-
ragunijiet premessi jghidu l-intimati ghaliex m'ghandhiex:

1.

Tiddikjara u Tiddeciedi illi per konsegwenza tal-Kapitolu 69 tal-
Ligijiet ta' Malta kif applikabbli gabel id-dhul fis-sehh tal-Att XXIV
tal-2021, inkluz tal-artikolu 3 tal-istess Kapitolu fil-ligi, u/jew
minhabba [-Att X tal-2009, gew u vjolati d-drittijiet tar-rikorrenti
ghat-tgawdija tal-proprjeta’ taghhom ossia I-fond numru 9, Triq
Gioacchino Navarro, Msida bi vjolazzjoni tal-Ewwel Artikolu tal-
Ewwel Protocol tal-Konvenzjoni Ewropeja (I-Ewwel Skeda tal-Kap.
319 tal-Ligijiet ta' Malta);

Tiddikjara u Tiddeciedi illi I-intimat I-Avukat tal-Istat huwa
responsabbli ghall-kumpens u danni, li jinkludi danni non-

5.

pekunjarji, sofferti mir-rikorrenti b’konsegwenza tal-operazzjonijiet
tal-ligijiet succitati fit-talba precedenti;

Tillikwida I-istess kumpens u danni bil-hatra ta’ perit nominandi;

Tikkundanna lill-intimat Avukat tal-Istat jhallas I-istess kumpens u
danni likwidati;

Taghti dawk ir-rimedji kollha meqjusa xierqa;

Bl-ispejjez u bl-imghax legali kontra I-intimati li minn issa huma ngunti
ghas-subizzjoni.”

Rat ir-risposta tal-Avukat tal-Istat (l-intimat Avukat) ipprezentata fit-3 ta’

Awwissu 2022 li permezz taghha wiegeb is-segwenti:-

“llli r-rikorrenti jridu jgibu prova tat-titolu taghhom fuq il-fond 9, Triq
Gioacchino Navarro, Msida;

llli r-rikorrenti jehtigilhom igibu prova wkoll li I-fond in kwistjoni huwa
tassew soggett ghal kirja protetta skond il-Kap. 69 tal-Ligijiet ta’
Malta;

llli I-ewwel talba ghal sejbien ta’ ksur tal-artikolu 1 tal-Protokoll 1 tal-
Konvenzjoni Ewropea dwar id-Drittijiet tal-Bniedem, hija infondata
fil-fatt u fid-dritt ghaliex il-Kap. 69 tal-Ligijiet ta’ Malta ghandu (i) ghan
legittimu ghax johrog mil-ligi; (i) huwa fl-interess generali ghaliex
jipprovdi ghal akkomodazzjoni lil min jinsab fil-bzonn; u (iii) huwa
proporzjonali ghaliex izomm bilan¢ bejn I-interessi tas-sidien, tal-
inkwilini u l-interess generali;

llli proprju dwar il-proporzjonalita tal-Kap. 69 tal-Ligijiet ta’ Malta, |-
esponent jeccepixxi li I-Ordinanza innifisha kienet tinkludi diversi
dispozizzjonijiet li joholqu din il-proporzjonalita:

- l-artikoli 4, 8 u 9 jipprovdu ghac-c¢irkostanzi fejn is-sidien jistghu
jitlobu li jiehdu I-pussess lura tal-fond mikri;

- l-artikoli 4A, 5, 6, 7 jipprovdu ghac-c¢irkostanzi fejn is-sidien jistghu
jghollu |-kera;

- apparti dan jinghad ukoll li li bis-sahha tal-Att X tal-2009 Kkif
emendat bl-Att V tal-2010, mill-1 ta’ Jannar 2013 il-valur tal-kera
kienet bdiet toghla kull tliet snin skond I-Artikolu 1531C tal-Kodié¢i
Civili (Kap. 16 tal-Ligijiet ta’ Malta);

u ghalhekk |-ewwel u t-tieni talbiet ghandhom jigu michuda;

8.

i kemm-il darba r-rikorrenti kellhom dawn ir-rimedji ordinarji
disponibbli ghalihom biex izidu I-kirja jew biex jizgumbraw lill-intimat
Galea u huma traskuraw milli jikkawtelaw dawn id-drittijiet taghhom,
dan mhu b’konsegwenza ta’ hadd aktar hlief taghhom stess. Ghalhekk
ir-rikorrenti ma jistghux jilmentaw minn ksur tad-drittijiet fundamentali
taghhom meta kienu huma stess li nagqsu milli jhaddmu r-rimedji
ordinarji li kienu disponibbli ghalihom;

llli bla gredudizzju ghal dak diga espost, fi kwalunkwe kaz [-ewwel
talba ghal sejbien ta’ ksur tal-artikolu 1 tal-Protokoll 1 tal-
Konvenzjoni Ewropea ma tistax tintlaga’ ghal kull perjodu qabel it-30
t’April 1987, u dan in vista ta’ dak stipulat fl-Artikolu 7 tal-Kap. 319
tal-Ligijiet ta’ Malta;

i fl-istess vena wkoll, it-talba ghal sejbien ta’ ksur tal-artikolu 1 tal-
Protokoll 1 tal-Konvenzjoni Ewropea ma tistax tintlaga’ ghal kull
perjodu wara li r-rikorrenti zvestew lilhom nfushom mit-titolu taghhom
fuq il-kirja in kwistjoni, jekk inhu |-kaz, u ghal kull perjodu minn meta r-
rikorrenti kellhom rimedji ordinarji disponibbli ghalihom;

Salv e¢cezzjonijiet ulterjuri jekk ikun il-kaz.

Ghaldagstant fid-dawl ta’ dawn ir-ragunijiet I-esponent umilment jitlob lil din
I-Onorabbli Qorti joghgobha tichad it-talbiet kollha tar-rikorrenti bl-ispejjez
kontra taghhom.”

Rat ir-risposta ta’ Carmel Galea (I-intimat inkwilin) ipprezentata fl-24 ta’

Awwissu 2022 li permezz taghha wiegeb is-segwenti:-

“1.

llli preliminarjament I-esponent jiddikjara illi huwa mhuwiex il-legittimu
kuntradittur fir-rigward tat-talbiet maghmula fir-rikors tar-rikorrenti, u
ghaldagstant huwa ghandu jigi liberat mill-osservanza tal-gudizzju; u
dana fid-dawl ta’ gurisprudenza stabbilita tal-grati nostrani u tal-Qorti
Ewropea dwar id-Drittijiet tal-Bniedem, illi Ikoll jirritenew li fmaterja ta’
allegat ksur Drittijiet Fundamentali, kemm dawk |li huma protetti taht il-
Kostituzzjoni ta’ Malta, kif ukoll dawk protetti taht il-Konvenzjoni
Ewropea dwar id-Drittijiet tal-Bniedem u |-Libertajiet Fundamentali, il-
legittimu kuntradittur huwa I-istat u mhux xi ¢ittadin privat.

[lli minghajr pregudizzju ghas-sueccepit, principju fundamentali tal-ligi
jipprovdi illi qui sui jure utetur neminem laedere videtur u fid-dawl tal-
istess principju jinghad illi -esponenti gieghed biss jezercita d-drittijiet
moghtija lilu permezz tal-Ligijiet vigenti fMalta u ghaldagstant huwa
ma jista’ gatt jinzzamm responsabbli fil-konfront tar-rikorrenti ghal xi
danni, li I-istess rikorrenti jallegaw |i ged issofri minhabba |-
implimentazzjoni tal-istess Ligijiet ta’ Malta.

3.

lIli minghajr pregudizzju ghal dak sueccepit, ir-rikorrenti ma jistghux
jinvokaw ksur tal-Kostituzzjoni ta’ Malta, tal-Ewwel (1) Artikolu
tal-Ewwel Protokol tal-Konvenzjoni Ewropea tad-Drittijiet Umani
u tal-Artikolu Sitta (6) tal-istess Konvenzjoni, u dan peress illi
fdan il-kaz ma kien hemm ebda tehid obbligatorju ta’ proprjeta’ u
I-kera mertu tal-kawza in dizamina kienet wahda volontarja i
baqghet ghaddejja minghajr problemi ghal numru ta’ snin.

llli bla pregudizzju ghas-suec¢cepit, konsegwentement ma hemm
ebda ksur tal-Kostituzzjoni ta’ Malta, tal-Ewwel (1) Artikolu tal-
Ewwel Protokol tal-Konvenzjoni Ewropea tad-Drittijiet Umani u
tal-Artikolu Sitta (6) tal-istess Konvenzjoni u ghalhekk I-
allegazzjonijiet tar-rikorrenti huma lkoll infondati fil-fatt u fid-dritt
u t-talbiet ghandhom jigu michuda fl-intier taghhom.

llli dejjem minghajr predudizzju ghal dak kollu sueccepit, fi
kwalunkwe kaz, I-esponenti m’ghandux ibatu ghal xi eventwali
nuqgas ta’ azzjoni mill-Istat u fi kwalunkwe kaz huwa I-Istat li
ghandu jigi ikkundannat jaghti rimedju.

lIli ghaldagstant il-pretensjonijiet kollha tar-rikorrenti fil-konfront
tal-e¢cipjenti ghandhom ikunu michuda minn din [-Onorabbili
Qorti stante illi huma infondati fil-fatt kif ukoll fid-dritt.

llli dejjem minghajr pregudizzju ghal dak kollu sueccepit, fi
kwalunkwe kaz, I-esponenti mghandux ibati ghal xi eventwali
nugqas ta’ azzjoni mill-Istat u fi kwalunkwe kaz huwa I-Istat li
ghandu jigi kkundannat jaghti rimedju. Inoltre |-istess esponenti
m’ghandux ibati ebda spejjez, danni, kumpens u/jew imghax
legali li jista’ jinghata a favur tar-rikorrenti fdin il-kawza, u dan
peress li kull ma I-esponenti ghamel u ghadu jaghmel sa llum
huwa li josserva |-Ligijiet tal-pajjiz.

Bl-ispejjez u bl-imghax legali kontra r-rikorrenti.

Salv e¢cezzjonijiet ulterjuri permessi mil-Ligi.”

Rat |-atti kollha tal-kawza;

Rat id-dokumenti li §ew esebiti in atti;

Qrat ix-xhieda fil-kawza;

Rat il-verbal tal-udjenza tas-17 ta’ April 2023 fejn ir-Rikors gie differit ghal-

lum ghas-sentenza.

Punti ta’ fatti

1. Din il-kawza tirrigwarda I-fond bin-numru 9, Trig Gioacchino Navarro,
Msida.
2. Ir-rikorrenti jikkontendu li huma akkwistaw dan il-fond per via di

successione mill-wirt ta’ Angela Azzopardi li mietet fit-28 ta’ Marzu 1943,
wara li din halliet il-proprjeta lil Joseph, Serafino u r-rikorrenti Concetta
D’Amato, ahwa Fiorini (ara affidavit Dr. Aldo Fiorini a’ fol 37 para 2,
denunzja ta’ Angela Azzopardi a’ fol 39 u certifikat tat-twelid ta’ Concetta
Fiorini a’ fol 38). B’testment datat 1 ta’ Lulju 1983, Joseph Fiorini, li miet fl-
24 ta’ Jannar 1987, halla lir-rikorrenti Aldo u Amanda Mahoney ahwa Fiorini
bhala eredi universali tieghu (ara testment a’ fol 49). Minn naha |-ohra
Serafino Fiorini, li miet fis-sena 2009, halla lil uliedu r-rikorrenti Lydia u
Claudette Bundy ahwa Fiorini bhala eredi universali tieghu (ara causa

mortis ta’ Serafino Fiorini datata 4 ta’ Gunju 2010 a’ fol 52).

3. Jirrizulta li I-intimat inkwilin ilu hamsin sena jokkupa dan il-fond taht
titolu ta’ kera (ara affidavit inkwilin intimat a’ fol 67 para 1 u ktieb tal-kera @’
fol 68 sa 88). Jidher li I-kera originali kienet tammonta ghal LM20 fis-sena,

ekwivalenti ghal €46.59 (ara ktieb tal-kera a’ fol 68 sa 81).

4. L-intimat ghadu sal-lum jokkupa |-fond ope legis b’titolu ta’ kera bis-
sahha tal-emendi introdotti fil-Kap. 69 bl-Att XXIII tal-1979 (ara premessa

2 et seq).

5. Fis-sena 2010 il-kera bdiet tghola skont il-ligi permezz tal-Att X tal-
2009 (ara ktieb tal-kera a’ fol 69 sa 88). Dan sakemm permezz ta’
Sentenza moghtija fis-27 ta’ Mejju 2022 (a’ fol 55) fuq rikors numru
479/2021 prezentat mir-rikorrenti @’ tenur tal-artikolu 4A, li gie introdott fil-
Kap. 69 bis-sahha tal-Att XXIV tal-2021, il-Bord Ii Jirregola |-Kera laga’ t-
tielet talba u ddikjara li I-kera tal-fond in kwistjoni ghandha tigi riveduta
ghall-ammont ta’ 2% tal-valur tal-fond fis-suq miftun fl-1 ta’ Jannar 2021.
lI-Bord konsegwentement awmenta I-kera pagabbli mill-intimat Carmel

Galea ghall-ammont ta’ €2,200 fis-sena b’effett mid-data tas-Sentenza.

6. Jidher li I-kera giet dejjem accettata minghajr rizervi.

7. Ma huwiex maghruf jekk il-fond in kwistjoni huwiex wiehed

dekontrollat.

Punti ta’ Ligi

8. Din hija azzjoni ta’ ksur ta’ jeddijiet fundamentali. Ir-Rikorrenti ged

jilmentaw li I-Kap. 69 “kif applikabbli gabel id-dhul fis-sehh tal-Att XX1V tal-

20217 u/jew |-Att X tal-2009, vjolaw id-drittijiet taghhom ghat-tgawdija tal-
fond in kwistjoni sancit fl-Ewwel Artikolu ta’ |-Ewwel Protocol tal-

Konvenzjoni Ewropeja (I-Ewwel Skeda tal-Kap. 319 tal-Ligijiet ta’ Malta).



Rik. Nru. 356/22TA

9. Dan ghaliex ipprekludewhom milli jiehdu I-pussess lura tal-proprjeta
u gew sfurzati li jibqghu jaccettaw rilokazzjoni wara rilokazzjoni b’kera
kalkolata skont I-Att X tal-2009 li hija rrizorja u ma tirriflettix il-valur lokatizzju
tal-fond fis-suq u |-potenzjal tieghu. Ir-rikorrenti jilmentaw li b’dan il-mod
huma garrew piz sproporzjonat u ngust meta mgabbel ma’ dak li jisthoqqlu

[-inkwilin Intimat (ara premessi numri 3 et seq).

10. Dawn ir-ragunijiet huma I-istess ragunijiet li fughom il-Qorti Ewropeja
konsistentement sabet ksur tal-ewwel artikolu tal-ewwel protokoll tal-
Konvenzjoni fid-dispozizzjonijiet tal-Kap. 69 u I-emendi bl-Att X tal-2009, kif

kienu vigenti gabel I-emendi ntrodotti bl-Att XXIV tal-2021. Dan ghaliex

jikkostitwixxu interferenza mad-drittijiet tal-proprjeta tas-sid li hija
inkompatibbli mat-tielet principju ta’ bilan¢ gust stabbilit fl-imsemmi artikolu
protokollari. Tali nterferenza ikkawzata b’dawn id-dispozizzjonijiet ma
zzommx “bilan¢ xieraq” bejn I-esigenzi tal-interess generali tal-komunita u
I-htiega tal-harsien tad-drittijiet fundamentali tal-individwu. Dan minhabba
ragunijiet indikati mir-rikorrenti fil-premessi. II-Qrati taghna bagghu isegwu
din il-pozizzjoni kif adottata mill-Qorti ta’ Strasburgu (ara espozizzjoni
dettaljata tal-prinCipji gurisprudenzjali stabbiliti mill-Qorti Ewropea kif
riflessa fil-gurisprudenza kostanti tal-Qrati Maltin fis-sentenza Margaret
Caruana et vs L-Avukat Generali et, Qorti Civili, Sede Kostituzzjonali,
per Imhallef Joseph Zammit McKeon, tat-18 ta’ Marzu 2021; ara wkoll

fost ohrajn Rita Falzon vs Dun Saverin sive Xavier Cutajar et, Qorti



Rik. Nru. 356/22TA

Civili, Sede Kostituzzjonali, per Imhallef Francesco Depasquale, tal-

20 ta’ Ottubru 2021).

Konsiderazzjonijiet

11. Permezz tal-ewwel e¢cezzjoni, I-Intimat Avukat tal-Istat qed jezigi |-
prova tat-titolu tar-Rikorrenti. Fin-nota tieghu I-Avukat tal-Istat jissottometti
li filwaqt li “lest jikkoncedi li r-rikorrenti Concetta Damato gabet prova
suffi¢jenti tat-titolu taghha fuq il-kera fir-rigward tat-terz sehem taghha, ma
tirrizultax prova suffi¢jenti fil-konfront tar-rikorrenti I-ohra.” Dan fuq ir-raguni
li “ghalkemm ir-rikorrenti ezebew id-diversi testmenti msemmija,
madankollu ma jirrizultax ¢ar fliema perjodi kien hemm terzi (familjari ohra
tar-rikorrenti) li gieghdin igawdu I-uzufrutt tal-fond.” (para 13, ara wkoll para

14 sa 17).

12. Jigi rilevat li n-numru ta’ terzi li gieghdin igawdu l|-uzufrutt tal-fond
huwa irrelevanti ai fini ta’ prova ta’ titolu tar-rikorrenti. Dan ghaliex I-
uzufruttwarji tal-fond ma jbiddlu xejn mit-titolu reklamat mir-rikorrenti, qua

ereditarji ta’ missirijiethom Joseph u Serafino ahwa Fiorini.

13. Li r-rikorrenti Lydia u Claudette ahwa Fiorini huma eredi ta’
missierhom Serafino gie pruvat bil-prezentata tal-causa mortis tieghu

datata 4 ta’ Gunju 2010 (ara klawzola 2 a’ fol 52).

14. Mhux l-istess jinghad ghar-rikorrenti Aldo u Amanda ahwa Fiorini.

Dan ghaliex l-istess rikorrenti ghogobhom ihallu barra r-raba u I-hames

artikolu mit-testment tal-1 ta’ Lulju 1983 prezentat minnhom (ara fol 50 u
51). B’dan il-mod il-Qorti giet m¢ahhda milli tikkonstata |-veracita ta’ dak
ritenut fl-affidavit ta’ Dr. Aldo Fiorini li hu flimkien ma ohtu Amanda gew

nominati I-werrieta ta’ missierhom.

15.  Fi kliem il-Qorti Civili Prim Awla (Sede Kostituzzjonali) fil-kawza Eve
sive Evette Agius et vs L-Awtorita tal-Artijiet et tal-5 ta’ Ottubru 2017,
“‘minkejja li giet issollevata |-eccezzjoni specifika rigward il-htiega tal-prova
ta' titlu, r-rikorrenti nagqqsu milli jressqu mhux biss l-ahjar prova, imma
langas I-icken prova biex jindirizzaw il-fatti ... ... Ir-rikorrenti, fin-nota
taghhom, langas ghamlu l-icken accenn ghal din |-eccezzjoni preliminari li
hija tant basilari, forsi ghaliex ghalihom ma hemmx lok ta' diskussjoni. lzda
din ic-certezza taghhom m'ghandhiex valur probatorju. Dak li hu cert ghar-
rikorrenti jibga' fir-relm ta' ipotezi ghall-Qorti sakemm ma jigix sorrett bi

provi konkreti.

llli din il-Qorti hija ferm konxja bil-gravita' ta' allegazzjoni ta' ksur tad-drittijiet
tal-bniedem li seta' sar, fil-kaz odjern, allegatament a diskapitu ta' Michael
Camilleri [fil-kaz in ezami ta’ John Bartolo] u per konsegwenza, bi

pregudizzju ghall-werrieta tieghu.

llli izda, I-Qorti m'ghandhiex quddiemha lil Michael Camilleri [fil-kaz odjern
John Bartolo] imma lill-persuni li ged jallegaw li huma I-eredi tieghu u ged

jippretendu rimedju mill-Istat. Ghaldagstant ma tistax tgieshom esonerati

10

mill-obbligu i jissoddisfaw I-onere tal-prova Ii jinkombi fughom biex

jistabbilixxu dawk il-fatti li fughom huma ppernjati t-talbiet taghhom.

Effettivament it-talba taghhom, kif ippernjata fuq I-Ewwel Artikolu tal-Ewwel

Protokoll jesigi per definizzjoni prova ta' "dritt" altrimenti ma jistax jirnexxi.

Dan [-Artikolu jiddisponi hekk: “"Kull persuna naturali jew persuna morali
ghandha dritt ghat-tgawdija pacifika tal-possedimenti taghha. Hadd ma
ghandu jigi ipprivat mill-possedimenti tieghu hlief fl-interess pubbliku u bla
hsara tal-kundizzjonijiet provduti bil-ligi u bil-principji generali tal-ligi

internazzjonali." (sottolinear ta' din il-Qorti).

I kif gie ribadit mill-Qorti Kostituzzjonali fil-kawza fl-ismijiet Conrad Axisa

et v Avukat Generali et dec. 7 ta’ Awwissu 2013):

"15. 1I-Qorti inoltre tirrepeti li I-kawzi kostituzzjonali ma humiex ezercizzji
akkademici sabiex fihom jigi ezaminat xi punt legali fl-astratt u |-Qorti taghti
l-opinjoni taghha dwaru, izda fkawza kostituzzjonali, li bhall-kawza odjerna
ma tkunx tinkwadra bhala actio popolaris, persuna interessata tilmenta
minn fatti, Ii jridu jigu pruvati, li permezz taghhom allegatament ikun gie
miksur xi dritt fundamentali taghha liema allegazzjoni tkun kontrastata mill-
persuna intimata u |-Qorti tigi mitluba tiddeciedi I-vertenza i

konsegwenzjalment ikun zviluppat”.

[I-Qorti tikkondividi pjenament dan il-hsieb u fil-mankanza tal-prova tat-titlu

taghhom u ta' Michael Camilleri [fil-kaz in ezami ta’ John Bartolo], din il-

Qorti m'ghandhiex trig ohra hlief Ii takkolji |-eccezzjoni tal-intimat

Kummissarju tal-Artijiet [fil-kaz odjern tal-Konvenut Avukat tal-Istat].”

16. B’applikazzjoni ghal dan Il-insenjament, il-Qorti sejra bl-istess mod
tilga’ I-e¢¢ezzjoni ta’ nuqqas ta’ prova ta’ titolu limitatament fil-konfront tar-
rikorrenti Aldo u Amanda ahwa Fiorini. Dan minhabba n-nuggas taghhom
li jipprovaw a sodisfazzjon ta’ din il-Qorti, it-titolu taghhom fuq il-fond in

kwistjoni.

17. Bit-tieni ec¢¢ezzjoni tieghu |-Avukat tal-Istat ged jezigi wkoll li r-
rikorrenti jgibu prova li I-fond in kwistjoni huwa tassew soggett ghal kirja
protetta skont il-Kap. 69 tal-Ligijiet ta’ Malta. Bhala prova f'dan ir-rigward
gie prezentat mill-inkwilin Intimat il-ktieb tal-kera li jmur lura sas-sena 1975
(arafol 68). Fin-nugqgas ta’ kontestazzjoni, I-Qorti ghandha tqis din il-prova

bhala li diet sodisfatta u ghaldagstant sejra tichad din I-e¢¢ezzjoni.

18. In kwantu ghall-ewwel eccezzjoni sollevata mill-inkwilin Intimat
jinghad li, kif inhu ben stabbilit, I-inkwilin la jahti ghal-ligi u langas jista’ joffri
rimedju. ll-prezenza tieghu fkawzi bhal dawn ma hijiex biex jirrispondi ghal
ligi leziva ta’ drittijiet fundamentli, ji§i kkundannata ghal xi sanzjoni, jigi
addebitat lilu tali lezjoni u I-hlas konsegwenzjali ta’ danni. Huwa I-Istat li
jrid jaghmel dan. ll-prezenza tal-inkwilin f'dawn il-kawzi hija biss mehtiega
ghall-integrita’ tal-gudizzju. Kif gie kemm il-darba ribadit, “kumpens bhal
dak ghandu jbatih biss I-Istat minhabba li I-ksur li ged igarrab ir-rikorrent

huwa |-effett dirett tal-ligi li ddahhlet bl-Att XXIll tal-1979. L-intimati Ganado

nqdew b’ligi li tathom jeddijiet godda li ma kellhomx fiz-zmien meta nghatat
il-koncessjoni enfitewtika, izda ma ghamlu xejn biex jiksbu dan il-jedd
b’mod illegali. Fid-dawl tal-massima qui suo jure utitur neminem laedere
videtur, I-Qorti ma tistax issib li I-intimati Ganado jridu jaghmlu tajjeb huma
wkoll ghall-hlas tal-kumpens lir-rikorrent minhabba s-sejbien ta’ ksur tal-
Jedd fundamentali tieghu. Din il-fehma tinbena wkoll fuq il-fatt li I-ilment tar-
rikorrent jirrigwarda ligi li jaghmilha I-Istat u mhux ic-Cittadin li, min-naha
tieghu, ghandu jedd jingeda biha fil-parametri taghha u safejn din ma

titgiesx li gieghda tikser il-jedd fundamentali tas-sid;

i kif inhu mizmum u mghallem ‘fil-kaz ta’ ligi leziva tad-drittijiet
konvenzjonali jew kostituzzjonali, huwa I-Istat u mhux i¢-cittadin Ii ghandu
jJirrispondi. Ghax huwa princ¢ipalment |-obbligu tal-Istat, u mhux tal-inkwilin,
li jassigura li d-drittijiet fundamentali tas-sid ma jinkisrux” (Kost. 24.2.2012
fil-kawza fl-ismijiet Louis Apap Bologna vs Kaléidon Ciantar et; u Kost.
6.2.2015 fil-kawza fl-ismijiet Sean Bradshaw et vs L-Avukat Generali

et),”

19. Dan ma ffissirx li I-inkwilin Intimat m’ghandhux ikun legittimu
kontradittur fdin il-kawza. Kif sewwa ritenut mil-Qorti Civili (sede
Kostituzzjonali) fis-sentenza Margaret Psaila et vs |-Avukat Generali
et datata 27 ta’ Gunju 2019, “Din il-Qorti tosserva li, ghalkemm hija tagbel
mat-tezi tal-intimata Camillleri li, ladarba hi agixxiet skont il-ligi, allura

m’ghandhiex legalment tirrispondi ghall inkostituzzjonalita tal-ligi jew tehel

spejjez tal-kawza, u huwa l-istat li huwa finalment responsabili, izda mill-
banda l-ohra, il-proceduri odjerni necessarjament jaffettwaw lill-intimata
stante li hi parti fir-rapport guridiku li huwa regolat b’ligi li I-kostituzzjonalita
taghha qed tigi attakkata. Ghaldaqgstant il-prezenza taghha fdawn il-
proceduri hija necessarja ghall-finijiet tal-integrita’ tal-gudizzju. Hi bhala
inkwilina tal-fond in kwistijoni ghandha interess gquridiku fdin il-kawza
peress li I-meritu jikkoncerna lilha direttament (ara Evelyn Montebello et
vs Avukat Generali et, Kost 13/07/2018; Sam Bradshaw et vs Avukat
Generali et, Kost 06/02/2015 u Raymond Cassar Torreggiani vs Avukat
Generali, Kost 22/02/2013).” (ara wkoll J&C Properties Limited vs

Avukat Generali ¢itata supra).

20. 1I-Qorti sejra ghaldagstant tichad Il-ewwel ecéezzjoni tal-inkwilin

Intimat u tghaddi biex tikkunsidra I-mertu.

21. ll-fatti Ii fugha hija mibnija din l-azzjoni huma identi¢i ghal dawk
ravvizati fid-diverzi sentenzi tal-Qorti Ewropea u tal-Qrati taghna citati fis-
sentenza su riferuta. Ghaldagstant japplikaw I-istess konsiderazzjonijiet
legali hemm esposti Isegwi li fil-kaz tal-lum din il-Qorti tasal ghall-istess
konkluzjoni li waslu ghaliha Qrati ohra ripetutament fkawzi ta’ din ix-xorta
u féirkostanzi simili, u ¢ioe li, fil-konfront tar-rikorrenti Concetta D’Amato
Lydia Fiorini u Claudette Bundy, |-artikoli msemmija tal-Kap. 69 tal-Ligijiet
ta’ Malta u l-emendi introdotti fil-Kodi¢i Civili bl-Att X tal-2009, kif kienu

vigenti gabel ma gew introdotti I-emendi bis-sahha tal-Att XXIV tal-2021,

huma lezivi tad-drittijiet fondamentali tas-sidien kif garantiti bl-ewwel

artikolu tal-ewwel Protokoll tal-Konvenzjoni.

22. Bhala rimedju ghal din il-vjolazzjoni, ir-Rikorrenti ged jitolbu lil Qorti
tordna, tillikwida u tikkundanna lill-intimat Avukat tal-Istat ghal kumpens u
danni sofferti minnhom (ara talba 2 sa 4) u taghti dawk ir-rimedji kollha

megjusa xieraq (talba 5).

23. Dinil-Qorti tara li dawn it-talbiet rimedjali huma bbazati fuq I-artikolu
13 tal-Konvenzjoni li jipprovdi dritt ghar-rimedju effettiv quddiem Qorti

Nazzjonali.

24. Dawn it-talbiet huma issa c¢irkoskritti ghal perjodu ta’ gabel I-1 ta’
Gunju 2021. Dan peress li, bis-sahha tal-artikolu 4A introdott bl-imsemmi
Att XXIV tal-2021, mill-1 ta’ Gunju 2021 ir-rikorrenti setghu, kif hekk
ghamlu, juzufruwixxu ruhhom mir-rimedju ordinarju hemm moghti li jadixxu
guddiem il-Bord li Jirregola I-Kera sabiex jitolbu revizjoni tal-Kera mibdija
gabel -1 Gunju 1995 b’applikazzjoni tal-Kap. 69 u anke jitterminawha jekk
jirrizulta li I-kerrej ma jissodisfax il-kriterji tad-dhul u tal-kapital tat-test tal-
mezzi msemmija taht I-imsemmi artikolu 4A. II-Qorti ghaldagstant tara i

ghandha tipprovdi rimedju ghall-effetti tal-ksur tad-drittijiet fundamentali

permezz ta’ kumpens sal-1 ta’ Gunju 2021.

25. 1I-Qorti tqis li l-istess princ¢ipju applikat mill-Qrati taghna fir-rigward

tal-artikolu 12B tal-Kap. 158 introdott bl-Att XXVII tas-sena 2018 li gie

umbaghad sostitwit bl-istess Att XXIV tas-sena 2021, ghandu japplika wkoll

ghall-Artikolu 4A introdott bl-istess Att u ghall-istess skop:

“Minhabba li d-dispozizzjonijiet [tal-Att XXVII] [issa sostitwit bl-Att XXIV tal-
2020] ta’ dawk il-bidliet dahlu fis-sehh u fid-dawl ta’ dak li sejra tiddeciedi I-
Qorti dwar il-qaghda tal-Intimati.... johrog i r-Rikorrenti ghandhom
disponibbli rimedju procedurali ta’ access lil qorti jew tribunal li jista’
Jaghtihom, jekk hekk jirrizulta misthoqq, rimedju “in integrum” li jindirizza I-
ksur tal-jedd fundamentali taghhom. Din i¢-Cirkostanza, fil-fehma tal-Qorti,

titfa’ element rilevanti li jolqot I-ikkalibrar tal-ammont tal-kumpens minnhom

pretiz;” (Victoria Amato Gauci et vs Avukat Generali et Citata supra).

26. Ghal likwidazzjoni ta’ kumpens xieraq il-Qorti tagbel mar-Rikorrenti li
ghandha tapplika I-istess konsiderazzjonijiet tal-Qorti Ewropea tad-Drittijiet
tal-Bniedem (QEBD) fil-paragrafi 101-109 tas-sentenza Cauchi v. Malta
gia su riferuta (ara nota a’ fol 101 et seq). Dan izda sal-1 ta’ Gunju 2021 u
fil-kkonfront tat-terz sehem ta’ Concetta D’Amata u t-terz sehem ta’ Lydia u
Claudette ahwa Fiorini. Fir-rigward dawn tal-ahhar, il-kumpens ghandu jidi
kkalkulat mis-sena li miet missierhom, jigifieri mill-2009. Dan ghaliex
minkejja dak li tghid il-ligi, febda hin ma ngiebet xi prova ta’ opposizzjoni
minn naha tal-awturi taghhom, bhal ma per ezempju ma accettawx il-kera
jew ghamlu xi intimazzjonijiet legali jew kawzi |li minhabba r-regim legali

gatt ma setghet issir gustizzja maghhom.

27. L-anqas ma jirrizulta li meta saret il-kirja kienu mhedda minn xi xorta
ta’ rekwizzjoni u allura ma kellhomx ghazla. Kif gie kemm il-darba ribadit
minn din il-Qorti, biex |-eredi fkawzi bhal dan in ezami ikunu fposizzjoni li
jinsistu fuq it-telf monitarju tal-awturi taghhom, ai fini biss ta’ kumpens,
ghandu jigi ezaminat il-komportament tal-istess awturi. Altru li l-awtur ta’
dak li jkun sa mill-bidu tal-iskadenza ta¢-cens jew kirja, ikun ghamel dak
kollu possibbli biex skont il-ligi jirrevendika d-drittijiet proprjetarji tieghu perd
dejjem sab l-ostaklu fil-ligi, u altru awturi, li minkejja dak li tghid il-ligi,
baqghu qgatt ma ghamlu xejn. Jista’ jkun minhabba letargija jew ghax
addirittura kienu kuntenti bil-presenza tal-okkupant fil-proprjeta taghhom.
Ai fini ta’ kumpens biss, is-su¢¢essuri tal-awturi fkawzi ta’ din ix-xorta, ma

jistghux jikkapitalizzaw mill-passivita tal-awturi taghhom.

28. Fl-evalwazzjoni minnha tad-dannu pekunjarju dovut lill-applikant
bhala kumpens ghat-telf ta’ kontroll, uzu u tgawdija tal-proprjeta tieghu, |-
QEBD fis-sentenza Cauchi vs Malta gieset, sa fejn kien xieraq, il-valuri
lokatizzji fis-suq Malti tal-proprjetd matul il-perjodi rilevanti. Hija wkoll
ikkunsidrat [-ghanijiet legittimi u [-“interess pubbliku” ta’ dawn ir-
restrizzjonijiet li jiggustifikaw kumpens angas mill-kumpens shih li altrimenti

jkun dovut skont il-valur tas-suq hieles.

29. F’danir-rigward il-QEBD nnotat li I-mizuri kontestati fkawzi ta’ din ix-
xorta gew megqjusa li kellhom bhala ghan legittimu I-protezzjoni socjali tal-

kerrejja. II-QEBD madankollu sabet ukoll li I-htiega u I-interess generali

ghal din il-protezzjoni li setghet kienet ezistenti fMalta fis-sena 1979 (meta
I-ligi danhlet fis-sehh bl-Att XXIIl) battiet matul il-kors tat-tlett deceniji li
segwew min dik is-sena. F’dan l-isfond il-QEBD qieset li ghall-finijiet tal-

ghoti ta’ kumpens, tali valuri lokatizzi jithaggsu b’madwar 30% abbazi ta’

dak I-ghan legittimu. [I-QEBD ZzZiedet tghid li ragunijiet ohra ta’ interess

pubbliku jistghu ma jiggustifikawx tali tnaqqis.

30. 1I-QEBD ac¢ettat ukoll li I-proprjeta, kieku ma kienetx hekk suggetta
ghal din il-legislazzjoni impunjata, mhux bilfors kienet sejra tinkera matul il-

perjodu kollu. Dan specjalment fid-dawl ta’ kif sploda s-suq tal-propjeta’

ricentement. 1I-QEBD ghaldagstant gieset bhala accettabli li jitgies li t-telf

attwali kien ingas min dak iddikjarat, b’mill-ingas 20%. Maghdud dan, il-

QEBD qgieset li |-kera li I-applikant ikun diga réieva ghall-perjodu rilevanti

ghandu jitnaggas mill-kalkolu rilevanti. F'dan ir-rigward, il-QEBD rriteniet li

I-kera li ghandha hekk titnaqqas hija dik applikabbli bl-istess ligi. Dan
peress li I-applikant stess ghazel minn jeddu li ma jzidx il-kera ghal perjodu
taz-zmien miftiechem. [I-QEBD kkunsidrat li ghandu jigi mnaqqas ukoll I-
ammont globali moghti mil-Qorti nazzjonali, liema ammont jibga’ pagabbli
lill-applikant jekk ma jkunx ghadu gie hekk mhallas lilu. Fl-ahhar nett, il-
QEBD tenniet li, in virtu ta’ dak li jiddisponi |-Artikolu 41 tal-Konvenzjoni,

ma dan |-ammont ghandu jizdied hlas ta’ 5% imghax darba wahda biss.

Dan sabiex jaghmel tajjeb ghat-telf tal-valur tal-kumpens matul iz-Zzmien
minhabba kundizzjonijiet ekonomi¢i nazzjonali bhal livelli ta’ inflazzjoni u

rati ta’ interess.

31. Din il-Qorti kemme-il darba ddikjarat li ghalkemm il-principji stabbiliti
mis-sentenza fug imsemmija ghandhom iservu bhal linja gwida, ma
thossiex pero’ vinkolata li ghandha tapplikahom invarjabbilment ghal kull
kaz li jkollha quddiemha. Apparti li mhux kull kaz hu bhall-iehor, kull pajjiz
membru tal-Unjoni ewropeja mhux kollha ghandhom I-istess tradizzjonijiet
u kulturi soc¢jali. Mhux kull pajjiz huwa sinjur dags jew ifgar jew minn iehor

bl-istess mod. Ottika, li fil-fhema ta’ din il-Qorti ged tkun injorata mill-QEDB.

32. Din il-Qorti ghaldagstant issib xieraq li I-kumpens fuq is-sehem ta’
terz dovut lir-Rikorrenti Concetta D’Amato jammonta ghal tnax-il elf u
hames mitt ewro (€12,500) filwaqt li I-kumpens fuq is-sehem ta’ terz dovut
lir-Rikorrenti Lydia Fiorini u Claudette Bundy jammonta ghal tnax-il elf u

hames mitt ewro (€12,500).

33. Dawn l-ishma ghandhom sentendi jithallsu mill-Avukat tal-Istat li, kif
jixhed ismu stess, ged jirraprezenta I-Istat. Kif gia inghad supra I-prezenza
tal-inkwilin fdawn il-kawzi hija biss mehtiega ghall-integrita’ tal-gudizzju
(ara fost ohrajn Margaret Psaila et vs |-Avukat Generali et datata 27 ta’

Gunju 2019).

Decide
Ghaldagstant u ghar-radunijiet fug imsemmija, il-Qorti gieghda taqta’ u

tiddeciedi din il-kawza billi;

Tilga’ l-ewwel eccezzjoni preliminari tal-intimat Avukat tal-Istat

limitatament fil-konfront tar-Rikorrenti Aldo u Amanda ahwa Fiorini.

Tichad il-bgija tal-e¢cezzjonijiet tal-Intimat Avukat tal-Istat.

Tichad l-e¢cezzjonijiet tal-inkwilin Intimat Carmel Galea.

Tilga’ I-ewwel talba fil-konfront tar-rikorrenti Concetta D’Amato, Lydia
Fiorini u Claudette Bundy biss filwaqt li ged tichadha fil-konfront tal-bgija
tar-rikorrenti, billi tiddikjara li per konsegwenza tal-Kapitolu 69 tal-Ligijiet ta’
Malta kif applikabbli gabel id-dhul fis-sehh tal-Att XXIV tal-2021, inkluz tal-
artikolu 3 tal-istess Kapitolu fil-ligi, u/jew minhabba I-Att X tal-2009, gew
vjolati d-drittijiet fondamentali tal-imsemmija Rikorrenti ghat-tgawdija tal-
proprjeta taghhom ossia I-fond 9, Triq Gioacchino Navarro, Msida sanciti
fl-Ewwel Artikolu tal-Ewwel Protokol tal-Kovonvenzjoni Ewropea (li tifforma

parti integrali tal-ligijiet domestici fil-Kap. 319).

Tilga’ it-tieni talba tar-rikorrenti limitament Concetta D’Amato, Lydia
Fiorini u Claudette Bundy billi tiddikjara illi I-intimat Avukat tal-Istat huwa
responsabbli ghall-kumpens u danni sofferti minnhom b’konsegwenza ta’
[-operazzjonijiet tal-Kap. 69 u I-Att X tal-2009 tal-Ligijiet ta’ Malta kif kienu

vigenti gabel I-introduzzjoni tal-emendi bl-Att XXIV tal-2021, prec¢izament

sal-1 ta’ Gunju 2021.

Tilga’ t-tielet talba tar-rikorrenti limitatament ghal Concetta D’Amato,

Lydia Fiorini u Claudette Bundy u tillikwida I-kumpens u danni kif sofferti

fuq is-sehem ta’ terz dovut lir-rikorrenti Concetta D’Amato fl-ammont ta’
tnax-il elf u hames mitt ewro (€12,500) u fuq is-sehem ta’ terz dovut lir-
Rikorrenti Lydia Fiorini u Claudette Bundy fl-ammont ta’ tnax-il elf u
hames mitt ewro (€12,500), bl-imghax legali mid-data tas-sentenza sad-

data tal-pagament effettiv.

Tilga’ r-raba’ talba tas-socjeta Rikorrenti u tikkundanna lill-Intimat

Avukat tal-Istat ihallas I-istess kumpens u danni likwidati.

Bl-ispejjez kollha, inkluzi tal-inkwilin Intimat Carmel Galea jithallsu mill-

Intimat Avukat tal-Istat.

Tordna lir-Registratur Qrati Civili u Tribunali sabiex jibghat kopja ta’ din is-
sentenza lill-Ispeaker tal-Kamra tad-Deputati skont I-artikolu 242(1) tal-

Kap. 12 tal-Ligijiet ta’ Malta malli din is-sentenza tghaddi in gudikat.

Imhallef Toni Abela

Deputat Registratur

